
Universiteti i Lille-s, Francé

Punim studimor

Pérmbajtje e shkurtér: Me kété shkrim kam géllim t€ kontribuoj né
debatin mbi marrédhéniet hegjemonike midis “qendrés” peréndimore evro-
piane dhe “margjinave” juglindore evropiane, duke i marré né trajtim lidhjet
midis traditave kuazi antropologjike t€ krijuara dhe t& sfiduara reciprokisht né
projektet totalitare t€ komb-formimit dhe t€ formimit imperial. Aspekte té reja
té njé rezonance t€ vazhdueshme do té€ adresohen lidhur me traditat e in-
strumentalizuara politikisht t€ studimeve né€ gjuhé gjermane, Volkskunde dhe
Volkerkunde, té trashéguara nga romantizmi herderian dhe ambiciet imperiale
t€ shekullit t&€ néntémbédhjet€. Do t€ tregoj se traditat gjermane t€ njépas-
njéshme, si Volkskunde nacional-socialiste dhe Ethnographie komuniste gjer-
mano-lindore, kané operuar mé tepér nga njé tradit€ historiciste sesa nga njé
tradité kritike si vijim refleksiv ndaj Volkskunde-s s€ vjetruar. N€ rrjedhén e
diskutimit, vémendje e vecant€ i kushtohet kontekstualizimit historik e politik
té prodhimtarisé s€ studimeve dhe dijeve nga kultura gjermane dhe austriake
“peréndimore” mbi kulturén evropiane juglindore dhe shqiptare, e cila reduk-
tohej né “traditat” arkaike paramoderne dhe mentalitetet e saj specifike ose
prapanike.

Hyrje

Ky studim buron nga njé pyetje mbi rrjedhat dhe rrjetet shkencore
disidente midis Evropés Juglindore dhe Gjermanisé, t&€ formuluara me njé
ftesé pér t€ dhéné nj€ prezantim né€ konferencén e sponsoruar nga Deut-
sche Forschungsgesellschaft né shtator té vitit 2012 né Universitetin Hum-
boldt t& Berlinit.' Pérqendrimi né historiné e institucioneve, karrierén e
individéve t€ vecanté, biografit€ e intelektualéve, trajektoret dhe pasuesit
e tyre, éshté 1 rénd€sishém pér t€ kuptuar rrjetat e studimeve midis zonave
metropolitane gjermanisht-folése dhe atyre periferike t€ Evropés Juglin-
dore, pérfshiré zonat shqip-folése, si njé lidhje ndérmjet traditave t& rrje-
dhés gendrore dhe traditave t€ rrjedhave lokale. Numri i1 studimeve té qé-
ndrueshme qé€ 1 adresojné bazat ideologjike dhe praktikat politike t€ stu-
dimeve mbi Evropén Juglindore jané zhvilluar njétrajtshém, s€ paku deri
né fillim t€ viteve 1990. Nj€ trajtim kritik i burimeve etnografike-historike
dhe kontributeve reale t¢ praktikuesve t€ disiplinés, t€ prodhuara brenda
kornizés s€ vecanté metodologjike dhe teorike qé ka pérfshiré edhe ndi-
kimin intelektual t€ shkrimeve né gjuhé gjermane, mund t€ jeté gjithashtu
po aq 1 réndésishém pér t’iu gasur zhvillimit t€ antropologjisé¢ dhe studi-
meve shqiptare.

Tradita ose paradigma gjermane e Volkskunde-s mund té pérdoret si
rast ilustrues pér politikén e dijes né Evropén Qendrore-Lindore dhe
Juglindore, duke ofruar njé rishikim t€ t¢ dhénave pér historiné e studime-
ve né gjuhé gjermane t€ njohur si Albanologie né fushén e studimeve
shqiptare (Doja 2015), vecanérisht studimet q€ lidhen me traditén folk-
lorike dhe etnografike, historing, filologjiné, arkeologjin€, antropologjiné
fizike dhe disiplina t€ ngjashme. Termi standard pér traditén studimore né
gjuhé gjermane e njohur si Volkskunde, fjalé pér fjalé “studimet mbi po-
pulloren”, pérkthehet zakonisht me “folklor” ose “etnografi” né¢ gjuhét e
tjera evropiane dhe gjuhén shqipe, duke e béré kété term t’i referohet siste-

' Ky artikull &shté njé version i rishikuar dhe i pérkthyer me shkurtime té pjesshme nga
dy artikuj t€ gjaté t€ botuar fillimisht né anglisht nga i njéjti autor: (Doja, 2014a;
2014b): “The Beautiful Blue Danube and the Accursed Black Mountain Wreath:
German and Austrian Kulturpolitik of Knowledge on Southeast Europe and Albania”,
Soziale Welt: Zeitschrift fir sozialwissenschaftliche Forschung und Praxis, 65:3, 317-
343, http://dx.doi.org/10.5771/0038-6073-2014-3-317; dhe “From the German-spea-
king point of view: Unholy Empire, Balkanism, and the culture circle particularism of
Albanian studies”, Critique of Anthropology, 34:3, 290-326, http://dx.doi.org/ 10.
1177/0308275X14531834. Shkurtimet dhe intervenimet né tekst jan€ béré n€ marré-
veshje me autorin. (Shén. i pérkth.)

matikisht, sa mospranimit t&€ génjeshtrés po aq edhe nostalgjis€ s¢ traditave
té vjetruara piktoreske, sikur digkaje qé€ fillimisht aplikohej vetém pér zonat
rurale dhe fshatarét e varfér dhe analfabeté. Megjithaté, ky pérkthim &shté
1 gabuar, nése jo abuziv, pér aq sa ngatérrohet me konceptin homografik né
studimet moderne t€ folklorit.” Vihet re se i nj&jti konfuzion konceptual
ndodh edhe né lidhje me termin “etnografi” si fushé studimore, e cilat filloi
gjithashtu té lind€ nga njé sé€ré botimesh prej dijetarésh t€ ndryshém peré-
ndimoré€ gjaté shekullit t€ néntémbédhjeté, sidomos t€ shkruar né gjuhé
gjermane, g€ konsideronin studimin e praktikave kulturore n€ lidhje me
racén. Kjo fushé studimore zhvillohet mé voné né€ lidhje me etnosin, sido-
mos nén ndikimin sovjetik dhe emulacionin e etnografiya sovjetike né
Evropén Lindore, duke pérfshiré traditén etnografike gjermano-lindore
(Ethnographie) dhe etnografiné shqiptare (Abazi dhe Doja 2016). Me-
gjithaté, edhe né kété rast, homografia e termit €shté ngatérruar shpesh me
géllim pér t€ pretenduar njé homologji me metodén e etnografisé né antro-
pologjiné moderne.’

NEé vitin 2011, n€ njé€ seri kumtesash t€ paraqitura né€ disa konferen-
ca ndérkombétare dhe né€ nj€ seri intervistash dhe debatesh té transme-
tuara né disa kanale televizive kombétare né Shqipéri,” té cilat u pasuan

? Folklori éshté njé term “qé tregon format e shprehjes, proceset dhe sjelljet qé zakonisht
mésojmé dhe pérdorim apo shfaqim gjat€ ndérveprimesh ballé pér ballé njéri-tjetrit,
dhe t€ cilat i gjykojmé si tradicionale, sepse jané t€ bazuara né precedenté apo modele
té€ njohura dhe pér shkak se shérbejné si prové e vazhdimésisé dhe gqéndrueshmérisé
né kohé dhe hapésiré t& diturisé, t€ menduarit, besimeve dhe ndjenjave njerézore”
(Georges dhe Jones 1995, 1). Né kundérshtim me traditén e vjetér t&€ Volkskunde-
s,“folklori i gjalle” pérfshin vlerat, traditat, ményrat ¢ t&€ menduarit dhe té sjelljes,
gjéra qé njerézit tradicionalisht besojné, béjné, din€ dhe thoné, dhe g€ “na ndihmojné
té mésojmé se kush jemi dhe si t&€ kuptojmé botén qé na rrethon” (Sims dhe Stephens
2005, 2). N kété kuptim, mé tepér se “njé dimension i jashtézakonshém dhe shumé i
réndésishém i kulturés", ose si “njé pjesé tradicionale, jozyrtare dhe jo-institucionale ¢
kulturés", folklori duket se vjen mé afér nocionit antropologjik t& veté “kulturés” né
térési.

> Né& thelb, edhe metoda e etnografisé nuk &shté gjé tjetér vegse njé pérshkrim dhe
informacioni sjelljes interaktive né mes t€ njerézve n€ marrédhénie strukturore me
realitetet e tyre, apo njé “pérpjekje pér té lexuar [njé tekst] t€ shkruar jo me shkronjat
konvencionale té tingujve t& gjuhés, por me shembujt e pérkohshém t& sjelljes sé
formésuar” (Geertz 1973, 10). Metoda etnografike pérdoret né antropologji pér té
provuar teorité€ qé€ pérpigen t€ kuptojné natyrén njerézore dhe para s€ gjithash se ¢faré
do t€ thoté t& jesh njeri.

* Intervisté né TV-Scan Channel, 21 Maj 2011 (Video http://youtu.be/eunHV AEextM);
Debat Top Show né€ TV-Top Channel, 9 gershor 2011 (Video http://www.top-
channel.tv/video.php?id=26304]).

nga publikimi né medien e shkruar,’ si dhe u ribotuan né fréngjisht né “Si
u béra antropolog”, njé interlud pér librin tim Ftesa né Terren (Doja
2013b, 26-39), kam argumentuar se si qéllimi dhe metodologjia e studi-
meve t€ kultur€s popullore né Shqipéri, sidomos gjaté socializmit shteté-
ror, ishin pllakosur nga njé interes i géllimshém pér mbledhjen e t& dhé-
nave folklorike dhe njé pamje kryesisht historiciste té jetes€s popullore né
ményré t€ ngjashme me qasjet gjermane dhe austriake t& tradités folk-
lorike (Volkskunde). Me njé analiz€ mé t€ detajuar t€ ¢éshtjeve g€ kané t&
béjné, si me formén dhe me pé€rmbajtjen e kétyre studimeve etnografike
dhe folklorike, e cila éshté zhvilluar mé tej né raste t€ tjera (Doja 1998,
2011, 2013a, 2014a, 2014b, 2015, Abazi dhe Doja 2016), kam treguar se
si ato pérftuan né ményré t€ pashmangshme njé qéndrim politik nacional-
komunist dhe njé orientim metodologjik deskriptivist-esencialist, gjé qé
ngriti shumé shpejt ¢éshtjen e funksionimit t€ tyre t€ instrumentalizuar si
nj€ version 1 ripunuar i shkollés s€ vjetruar kultural-historiciste gjermano-
austriake.

Né t€ vérteté, gjat€ késaj analize jam pérgendruar veganérisht mbi
politikén e kétyre studimeve. Prandaj edhe kam parashtruar njé homologji
té ploté midis fushave studimore qé n€ vendet e Evropés Lindore njihen si
“etnografia” dhe “folklori”, apo nganjéheré€ né Shqipéri edhe si studime t&
“kulturés popullore”, duke u bazuar né kuadrin e tyre t& vecanté politik
dhe metodologjik né t€ cilén ato kané funksionuar (Doja 2015). Pasi kam
argumentuar njé far€ ngjashmérie t€ zgjedhur, qé megjithaté nuk Eshté pa
lidhje t€ drejtpérdrejté historike dhe homologji tipologjike mes tradités
folklorike gjermane (Volkskunde) dhe tradités etnografike sovjetike (etno-
grafiya) (Doja 2014a), kétu nuk &shté fjala vetém pér piképamjet e ngja-
shme historiciste dhe empiriciste mbi ményrén e jetesés dhe kulturén po-
pullore, qé jané tipike pér traditén e studimeve “etnografike” dhe “folk-
lorike”, por sidomos pér rezonancén e tyre t€¢ vazhdueshme si me traditén
folklorike gjermane (Volkskunde) edhe me traditén etnografike sovjetike
(etnografiya) (Doja 2014b). Pérfshirja e tyre e ploté né strukturat shteté-
rore ideologjike dhe institucionale, sidomos gjaté socializmit shtetéror,
kané kontribuar né ményré aktive pér t&€ ndértuar njé fushé té re studimore

*“Né Shgqipéri nuk ka antropologji sociale, por studime folklorike(Interview to TV-
Scan Channel on 21/05/2011), Gazeta MAPO, 04/06/2011; “Antropologjia: Pértej
nacionalizmit t€ studimeve t€ kultur€s popullore”(Transkriptim i Debatit Top Show né
TV-Top Channel, 09/06/2011), Gazeta MAPO, 06/07/2011; “Karakteri folklorik i
studimeve té kulturés popullore”, Gazeta MAPO, 27/08/2011; “Projekti totalitarist i
etnografis€ folklorike né Shqipéri: Formimi i nj€ kulture t€ re kombétare né formé dhe
socialiste né pérmbajtje”, Gazeta MAPO, 11/10/2012.

né pérputhje me moralin dhe politikén nacional-komuniste (Abazi dhe
Doja 2016). Né kéto kushte, cilésimet “etnografike” apo “folklorike” nuk
jané né asnjé¢ ményré t€ lidhura me konceptin e folklorit t& gjallé dhe as
me metodén etnografike né antropologjiné moderne.® Pérkundrazi, ata
pérdoren gjithmoné né njé kontekst té caktuar me géllim qé té tregojné até
tradité té instrumentalizuar politikisht g€ rrjedh drejtpérsédrejti nga kul-
tivimet raciste, populliste, nacionaliste dhe komuniste si té tradités folk-
lorike gjermane (Volkskunde) edhe t€ tradités etnografike sovjetike (etno-
grafiya).

Sigurisht, kétu éshté e réndésishme t&€ theksohet se “kéndvéshtrimi
sipas shkrimeve né gjuhé gjermane” mbi zhvillimin e dijes antropologjike
né€ kontekstin imperial dhe kontekstet kombétare t€ Evropés gendrore-
lindore dhe Juglindore, pérfshiré edhe studimet shqiptare, nuk do t€ thoté
se gjithcka mund té reduktohet né shprehjen e thjeshté metaforike pér t&
kuptuar kulturén apo “qytetérimin” (Kultur) n€ termet e “shpirtit popu-
llor” (Volksgeist). Kjo mund té keté “kuptim t€ pérgjithshém né shumé
kultura dhe pér shumé studiues té traditave kombétare t& ndryshme, pava-
résisht nga nacionaliteti dhe gjuha e shkrimeve té tyre”, si¢ nj€ recensues
anonim dyshoi pérderisa paralajméroi pér rrezikun e homogjenizimit té
ndikimeve t€ ndryshme t& autoréve né gjuhé gjermane mbi studimet e
Evropés Lindore, pérfshiré edhe studimet shqiptare, q€¢ mund t&
nénvlerésojé dallimet dhe vegantité e tyre historike pérgjaté shekujve.

Qéllimi 1 vlerésimit kritik t€ studimeve shqiptare dhe atyre mbi Ev-
ropén Juglindore €shté t€ ofrojé rekonstruktimin e ndryshimit t€ bazamen-
tit ideologjik né veprat folklorike dhe etnografike t€ botuara mbi Shqipé-
riné dhe rajonin. Prandaj fokusi &shté mbi partikularizmin kulturor dhe
determinizmin kulturor né shkrimet e studiuesve peréndimoré mbi Evro-
pén Juglindore, vecanérisht n€ shkrimet e studiuesve gjermanisht-folés
mbi Shqipérin€ dhe shqiptarét. Ndérsa reagimet e studiuesve shqiptaré né
adoptimin dhe integrimin e modeleve t&€ njéjta kulturaliste jan€ trajtuar
gjetiu, sikur né rastin e studiuesve shqiptaré q¢ u ndikuan né€ masé t&
madhe nga tradita intelektuale gjermanisht-shkruese (Doja 2015). Marré
s€ bashku, rishqyrtimi kritik i kétyre pérvijimeve mund t€ kontribuojé né
debatet e vazhdueshme brenda antropologjis€. Nése antropologjia mund
té shfaget dhe t€ vazhdojé si njé fushé e suksesshme, né Shqipéri ose kudo
tjetér, ajo duhet t€ ndjeké me mé shumé kujdes riprodhimin e saj social.

8 Pér shkak t& historisé institucionale qé& bartin t& dy termat Volkskunde dhe etnografiya,
autori n€ tekstin n€ anglisht i pérdoré né origjinal, t& papérkthyera, prandaj edhe kétu
né tekstin shqip, ato vijné né formén e vet origjinale, t€ papérkthyera (shén. i pérkth.)

Sikurse ka ndodhur veganérisht me “jo-traditat” gjermanisht-shkruese
(Gingrich 2005), detyrimi nuk &shté thjesht pér t€ pérmbledhur njohurité
dhe opinionet e méparshme e t€ ngulitura, por mé tepér pér t’i véné né
diskutim opinionet e ngulitura mé paré€ t€ cilat sot shihen si t€ njéanshme
ose t& dénueshme. N¢€ fund t€ fundit, ne duhet ta marrim parasysh mény-
rén se si ta inkorporojmé konstruktivisht t€ kaluarén, ashtu qé t€ na ndih-
mojé ta zhvillojmé nj€ vizion pér ripértéritjen e antropologjis€é brenda
studimeve shqiptare nga ato perspektiva kritike dhe pozicione t€ orientuara
ndérkombétarisht t€ cilat kemi nevojé t’i fugizojmé dhe promovojmeé sot.

Politika civilizuese (Kulturpolitik)

Né fillim t& viteve 1830 dhe me t€ shpejté pas shfagjes sé shtet-
kombit gjerman mé 1871, nacionalizmi né rritje po instrumentalizohej si
njé forcé qé i1 shérbeu interesave dominante t€ Prusisé, ndérsa edhe Volk-
skunde gjermane po siguronte réndési socio-politike né kérkim t& lidhjes
s€ bashku té regjioneve t€ méhershme té fragmentuara t€ vendit. Pas
shkollés historiciste té t€ shkruarit t& historis€ q€ e zévendésoi filozofiné
pér t’u béré forcé dominante né Geisteswissenchaftten (shkencat humane
— shén. 1 pérkth.) gjaté shekullit t&€ XIX dhe mé pas, Volkskunde u bé njé
pjesé integrale e historicizmit gjerman (Gingrich 2005). Bashké me zhvi-
llimin e historisé s€ artit antik dhe “obsesionin e theksuar kulturor gjer-
man” me lavdité e antikitetit, si dhe themelimin pasues té standardeve t&
njéjta t€ studimit né disiplinat e aférta nén hegjemoniné historiciste si
Altertumskunde (studimet mbi antikitetin — shén. i pérkth.) dhe filologjia
krahasimtare, Volkskunde gjermane u themelua si studim historicist i veté-
vetes superiore gjermanike. Praktikuesit e saj duhej t€ déshmonin origjinén
e pérbashkét arkaike, déshmité e sé cilés do té gjendeshin né Volkskultur
(kulturén popullore — shén. 1 pérkth.) pér t€ zbuluar késhtu até ¢ka Herderi
e quante Volksgeist (shpirtin popullor — shén. i pérkth.), ndaras nga studi-
mi herderian i Naturvélker (popujt primitivé — shén. i pérkth.) (Stocking
1996). Ngjashém, pértej nivelit formal dhe institucional, themelimi aka-
demik i VOlkerkunde-s, fjalé pér fjalé “studimet mbi popujt e tjeré”
(nénkuptuar “t€ paqytetéruar”), u gjend e kapur me interesat nacionaliste
né kontekstin e shfaqgjes s€ Prusis€ si njé fuqi perandorake me ambicie
koloniale né Evropé (Zimmerman 2001). Edhe pse motivet fillestare gené
t€ kanalizuara dhe t€ formésuara nga kontekste t€ ndryshme (Penny dhe
Bunzl 2003), projektet hulumtuese dhe praktikuesit e tyre u pérfshiné fort
né politikén e njé t&€ sapoardhuri kolonialist agresiv népérmjet konkre-

tizimit ekzotik me objekte t&€ muzeumeve folklorike, relacionet aventuriste
dhe ekspozitat e shfagjeve soditése t€ popujve té tjeré (Volkerschauen).

Si Volkerkunde edhe Volkskunde dolén nga tradita historiciste e
muzeumeve né t€ cilén Volkerkunde kishte t€ bénte me historiné kulturore
té t€ tjeréve té jashtém ndérsa Volkskunde me té tjerét historiké t¢ tradités
kulturore kombétare. Mé shumé se thjesht njé vijé ndarése ndérmjet tyre,
nénkuptohet njé ndarje plot€suese e punés midis tyre, dhe t€ dyja kané
kontribuar né konstruktimin e “Tjetrit” brenda dhe jashté¢ Evropés. Ato
nuk u zhvilluan gjaté kohés sé ekspansionit perandorak sikur etnologjia né
Francé dhe antropologjia né Britani, por gjaté kohés s€ aspiratave
perandorake. Nése né kontekstin nacional modeli historicist i tradités
folklorike (Volkskunde) ¢onte né€ nocionin e Herderit mbi “shpirtin e po-
pullit” (Volksgeit), né kontekstin e ri kolonial modeli i tradités shkencore
natyraliste (VOlkerkunde) ¢onte né revitalizimin e vazhdueshém té no-
cionit t&¢ Herderit mbi popujt primitivé ose “natyroré”(Naturvolker) me
pak ose aspak kultur€ e histori, t€ cilét késhtu mund t€ zbulonin natyrén e
vértet€ njerézore. Hulumtimet intensive qé u béné sébashku me studiues
té tjeré nga vende t€ tjera gjermanisht-folése e favorizuan modelin
trepjesésh té historis€é dhe i konceptuan shoqérité lokale si Naturvélker
“popuyj primitivé”, Stammeskulturen “kultura fisnore”dhe Volkskulturen
“kultura popullore”. Mbéshtetur né pararendés t€ réndésishém té tradités
s€ miré-ngulitur filologjike dhe filozofike, ky model ishte informuar nga
dallime pak a shumé té garta ndérmjet asaj q€ konsiderohej primitive, e
paarsimuar, apo orientale, dhe gjuhéve e kulturave t€ arsimuara moderne
evropiane (Gingrich 2005, 69). Késhtu njé hierarki né terma t€ potencialit
zhvillimor ishte e paraqitur qarté né klasifikimin trepjesésh té historisé
dhe shoqérisé, i1 cili mé tej ka kontribuar né tipologjité universale té
hierarkisé s¢ “llojeve njerézore” (menschliche Arten). Né Gjermani, Aus-
tri dhe shumé pjesé t€ Evropés Qendrore e Lindore u zhvillua njé€ nocion i
origjinés sipas t€ cilit “shpirti krijues 1 kufizuar” ose “varféria mendore”
(Ideenarmut) e njerézimit ishte shtrénguar t€ pérmirésohej nén influencén
e shpérndaré nga disa vatra t€ “qarqeve civilizuese” (Kulturkreise) qé
vinin nga disa “popuj t€ qytetéruar” (Kulturvolker). Késhtu difuzionizmi
gjerman u bé historia spekulative e hierarkis€ s€ pérhapjeve kulturore nga
disa gendra gjeniale.

NEé té dy degét e saj, VOlkerkunde dhe Volkskunde, shkenca gjerma-
ne u bé njé lojtar impresionues né skenén ndérkombétare, me lansimin e
disa nga ekspeditat mé t€ médha antropologjike, me pranin€ e fugishme
né konferenca ndérkombétare dhe me themelimin e disa periodikéve t&
njohur ndérkombétarisht (Penny dhe Bunzl 2003). Pérkrahja financiare

nga shteti gjerman dhe mbéshtetja filantropiste kinse pa interes pér
organizatat dhe institucionet e vendosura jashté shtetit, nénkuptonte nxje-
rrjen né pah té arritjeve pér shkencén gjermane. Né t& vértet€, “misioni
civilizues” (Kulturpolitik) nuk ishte gjé tjetér vegse politika e shtetit qé
kishte pér g€llim té shtonte prestigjin kombétar gjerman pér té treguar
praniné komanduese té lashtésisé sé hershme, qé nuk ishte krijuar né for-
mé vendimtare vegse népérmjet Arianizmit t&€ fundit t€ shekullit t&
tetémbédhjeté. Edhe pse historianét e artit dhe filologét gjermané qé gje-
neruan modelin arianist t€ kulturés gjermane mund t& mos kené shprehur
piképamje t€ pastra kolonialiste dhe raciste, ata e krijuan bazén ideolo-
gjike t& projektit mbizotérues t€ hegjemonis€ gjermane g€ ¢oi né eugje-
nikén kulturore t€ “shkencés sé racés” naziste (Rassenkunde). Aktualisht
Kulturpolitik gjermane fshihte aspirata imperialiste q€ rastésisht béhen t&
dukshme. Né vitin 1902 p.sh., konsulli gjerman né€ Kostandinopojé e
cilésoi garté politikén arkeologjike gjermane ndaj tokave t€ Perandorisé
Otomane si nénshtrim shpirtéror (geistige Eroberung) gradual i Orientit:

"Qéllimet intelektuale tashmé t€ ndjekura, ose g€ do t€ ndigen nga
shkollat tona, nga doktorét dhe arkeologét tané shumé miré mund té€ bé-
hen, me kohé, géllim i qarté né t€ cilin do t€ ndérfutet ekonomia gjermane
dhe pérpjekjet koloniste. Ekonomia do té pércjellé pushtimet intelektuale
si njé rezultat 1 natyrshém dhe pastaj kéto dy faza shpérndarése prapé
natyrshém do t€ ndigen nga shkalla e treté, q€ €shté shfrytézimi politik
(Verwertung) dhe konsolidimi i vlerave kulturore g€ kemi krijuar." (cituar
sipas Marchand, né Stocking 1996, 318).

Rasti 1 Austro-Hungaris€ e tregon gart€¢ hapésirén né té cilén
politika e njohjes mbi Evropén Juglindore, e informuar nga interesat
perandorake, nuk funksiononte aq lehté né kontekstin zviceran ose austro-
hungarez, madje edhe duke e thjesht€zuar pérkatésimin e VOlkerkunde-s
me kolonializmin dhe Volkskunde-s me nacionalizmin. Duke gené e zhvi-
lluar né njé kontekst mjaft t& ndryshém nga ai i Gjermanisé, Volkerkunde
austriake shkoi pértej stereotipeve dhe njollave t&€ erréta té orientalizmit
(Gingrich and Haas 1996), ndérsa lidhja ndérmjet Volkskunde-s dhe
nacionalizmit, aq tipike n€ zhvillimin e studimeve folklorike né Gjermani,
nuk ishte e mundur pér komunitetin shkencor qé aspironte pérparimin dhe
pranimin publik t€ entiteteve politike q€ ishin mjaft t€ ndryshme si né as-
pektin linguistik, religjioz e kulturor. Nacionalizmi 1 ¢farédo lloji pér-
gjith&sisht kishte t€ bénte me njé rrezik armiqésor dhe separatist (Gingrich
2005, 78). Edhe pse etniciteti ishte njé koncept kyc, n€ pjesét gjermano-
folése t& Zvicrés dhe né tokat e Habsburgéve, ai ishte kuptuar si i ndry-
shém nga koncepti politik i kombit dhe ishte i priré ndaj Vielvolkerstaat

(shtetit multietnik — shén. 1 pérkth.) dhe bashkimit t¢ shumé popujve nén
shtetin perandorak (Rupp-Eisenreich 1995).

Njé “situaté koloniale” primare pér Austro-Hungaring ishte ish-pro-
vinca otomane e Bosnjés dhe Hercegovinés sé okupuar né vitin 1878 dhe
té aneksuar pérfundimisht n€ vitin 1908. Né cerekun e fundit t& shekullit
t€ néntémbédhjeté dhe fillimin e shekullit t€ njézeté, dobésimi 1 vazh-
dueshém 1 pozicionit politik dhe ekonomik t€ Austro-Hungarisé né shtetet
e tjera t€ Evropés Juglindore, té cilat gradualisht po béheshin t& pavarura,
nxiti nj€ interes t&€ vecanté t& Austro-Hungarisé edhe ndaj territorit shqip-
folés. Austro-Hungaria luajti njé€ rol t€ réndésishém né€ formimin e shtetit
té pavarur shqiptar né€ vitin 1912, kur Shqipérisé u desh t€ sigurojé pava-
résiné politike me njé ¢cmim t€ madh t€ varésis€ ekonomike.

Sigurisht, objektivat austro-hungareze ishin t€ fshehura nén diskur-
sin e “detyrimit pér t€ civilizuar” popujt € Evropés Juglindore, pér t& “pér-
mirésuar” kushtet e tyre t€ jetes€s dhe pér ta “kthyer” kété regjion né
Evropé (Stachel 2003). Aksionet tipike t€ politikés t&€ sundimit kolonial
gené themelimi 1 Komisionit Ballkanik mé& 1897 né Akademiné Mbreté-
rore Austro-Hungareze dhe 1 Institutit pér Hulumtime Ballkanike mé& 1908
né€ Sarajevé me iniciativén e Ministrisé s€ jashtme austriake, themelimi 1
Konviktit Shqiptar mé 1908 dhe 1 Komitetit t&€ Shqipéris€ mé 1913 né
Vjené me financim t€ pérbashkét t€ Ministrive t€ jashtme dhe t& tregtisé,
ose edhe regjistrimi i popullsis¢ s€ Bosnjés mé 1879 dhe t€ Shqipéris€ mé
1918 g€ u nxitén nga Shtabi i pérgjithshém 1 Armatés austro-hungareze né
territoret e pushtuara.

Ekspedita té rregullta kérkimore u organizuan nga Akademia Aus-
tro-Hungareze e Shkencave (p.sh. Haberlandt 1917) dhe njé numér hulum-
tuesish vizituan territoret e pushtuara né Evropén Juglindore pér t€ eks-
ploruar vendet dhe popujt. Aktiviteti intensiv 1 Austris€ né konkurrencé
me Italin€ pér t€ eksploruar Evropén Juglindore duhet paré€ si géllim pér té
marré€ rolin udhéheqés né drejtimin e studimeve pér Evropén Juglindore,
qé mé voné u njohén me emrin Balkanologie. Institucionalizimi i kétij
formacioni akademik e njohu Evropén Juglindore si entitet né vete, ku
mbizotéronin qasjet filologjike dhe lidhjet diskursive t€ nacionalizmit me
linguistikén. T€ ashtuquajturit “Ballkanologé” gené kryesisht té interesuar
né etno-linguistikén dhe linguistikén historike, pasi gjuhét e Evropés Jug-
lindore ishin ende né procesin e standardizimit krahas formimit t&€ kombit.
Pér ta plotésuar kété, népérmjet de-hierarkizimit t€ kulturés né naciona-
lizmin romantik, traditat dhe letérsia popullore u béné ¢éshtje legjitime e

hulumtimeve akademike dhe né fund t€ shekullit nént€émbédhjeté Volks-
kunde u bé tema kryesore né Balkanologie.

NEé té njéjtén kohé, intensifikimi i marrédhénieve Austri-Shqipéri né
fushén e politikés, tregtisé, kulturés dhe hulumtimeve u materializua né
formé té rrjeteve té linjave detare, projekteve hekurudhore, zyrave posta-
re, konsullatave, kompanive tregtare, institucioneve t€ miréqgenies sociale
dhe bankave kreditore. Eshté déshmuar se kjo ishte njé formé jozyrtare e
imperializmit e bazuar né dhunén strukturale (Gostentschnigg 1999). Dhu-
na strukturale 1 prek njerézit né ményra t€ ndryshme né struktura t€ ndry-
shme sociale dhe &shté shumé afér e lidhur me padrejtésiné sociale, gjeré-
sisht e definuar si ményra sistematike né t€ cilén disa struktura sociale ose
institucione sociale mund t€ démtojné€ njerézit duke 1 penguar né arritjen e
téré potencialit té tyre. Aspiratat dhe veprimet austriake g€ synuan ta sigu-
rojné dhe ta fuqizojné ndikimin politik, ekonomik dhe kulturor austriak
mbi Shqipérin€ i referohen krijimit t€ njé rregullimi t€ pabarabarté t&€ ma-
rrédhénieve qytetéruese. Ata e vuné theksin mbi praktikén e promovimit
duke 1 madhéshtuar dhe imponuar ato aspekte t& kulturés, q¢ mund t& shfry-
tézoheshin pér té justifikuar ose legjitimuar dhunén e drejtpérdrejté ose
strukturore.

Imperializmi kulturor dhe dhuna kulturore austriake jané ilustruar
né religjion e ideologji, gjuhé dhe arte, shkenc€ dhe arsimim. Ato morén
forma t€ ndryshme, sikur njé qéndrim ose njé politiké formale e ndikimit
akademik dhe preferencave shkencore, pérderisa e fuqizuan hegjemoniné
kulturore t€ ndikimit austro-hungarez q€ i duhej t€ pércaktonte vlerat e
kulturés popullore shqgiptare (Volkskultur) né margjinat e Evropés dhe té
qytetérimeve moderne (Kulturvolker). Praktikisht, ato mé shumé u arritén
né formé t€ njé mbrojtjeje fetare (Kultusprotektorat) mbi shqiptarét
katoliké brenda Perandoris€ Otomane (Deusch 2009), né kuptimin e njé
pérkrahjeje t€ zgjeruar financiare pér arsimin dhe aktivitetet kulturore
(Ramadani 2010), dhe né kuptim t€ zhvillimit t€ njé néndege t¢ Balkano-
logie, té njohur si Albanologie, e cila e pérfshiu studimet folklorike té tipit
Volkskunde dhe hulumtimet e tjera mbi historing, gjuhén dhe kulturén
shqiptare.

Lindja e studimeve shqiptare (Albanologie)

Evropa Juglindore u bé njé terren ky¢ pér hulumtim si pér Volker-
kunde ashtu edhe pér Volkskunde, duke pérfagésuar késhtu njé terren té
ndérmjetém midis t€ dy qasjeve. Institucionet e tyre respektive po e pér-

dornin ¢do ményré t&€ mundshme pér t’u veté-promovuar sistematikisht si
gendra t&€ ardhshme pér studimin dhe prezantimin e Evropés Juglindore.
Studiuesit austriaké t€ tradités folklorike (Volkskunde) prezantuan shumé
suksesshém nj€ agjendé pér vazhdimin e hulumtimeve mbi kulturén dhe
etnografin€ e Evropés Juglindore qé premtonte pérftimin e njohurive qé
do t€ béheshin t€ nevojshme pér interesin ushtarak, ekonomik dhe politik
t€ Austro-Hungarisé (Marchetti 2013). Aktivitetet hulumtuese dhe
botuese t€ Austro-Hungarisé pér Volkskunde-n e Evropés Juglindore dhe
t& Shqipéris€ pérjetuan njé bum g€ shkonte krahas me interesin politik t&
Monarkisé habsburgase gjaté kulmit té rivalitetit politik dhe komercial me
Italing, si dhe gjaté Luftés sé Paré Botérore me okupimin ushtarak dhe
administrimin e njé pjese t&€ miré t& regjionit gjaté viteve 1916-1918
(Schwanke 1982). Me pérpjekje t€ nénkuptuara pér t& arritur njohjen nga
shteti dhe pér t€ realizuar pozicionin e disiplinés universitare, Volkskunde
austriake tregoi njé€ interes intensiv pér studimin e territoreve t€ okupuara
né€ Evropén Jugindore, duke e pérfshiré Shqipérin€, dhe studimet shkuan
doré-doré né bashképunim, nése jo marréveshje t€ fshehté, me pushtimin
ushtarak dhe administrimin politik t€ kétyre zonave.

Zhvillimi i kétyre studimeve e pati pér géllim t€ nxisé preferencat,
jo vetém té katolikéve por edhe t€ myslimanéve shqiptar€, pér Monarkiné
Habsburge mbi fuqité e tjera, duke arritur késhtu qé Austro-Hungaria té
vlerésohej pér tolerancén ndérfetare si edhe rezistencén ndaj Pan-Slla-
vizimit. Meqé studimet austro-hungareze dukej se pé€rkrahnin kuptimin e
larté t& nderit dhe t€ vetédijes kombétare tek shqiptarét, kétyre t€ fundit iu
desh gé t€ ushgenin ndjenjén e simpatisé dhe t€ vler€simit ndaj Monarkisé
Habsburge, e cila né¢ kémbim do t’u jepte interesave austriake ndaj Shqi-
péris€ pérparési mbi konkurrentét e tjeré ekonomiké e politiké, pérfshiré
Italiné. Gjithashtu, ekspeditat hulumtuese né Shqipéri duhej té siguronin
njé figuré t€ qarté té jetés ekonomike, politike, kulturore e sociale, e cila
mund t€ pérdorej pér mundési investimi nga Monarkia Habsburge.

Né kété kontekst, u mobilizua njé grup studiuesish gjermanisht-
fol€s, mé€ s€ shumti studiues austriaké, hungarez€ dhe prusiané té cilat
treguan nj€ interes t€¢ madh pér shqiptarét dhe historiné e tyre. Disa prej
tyre e pérbéné gjeneratén e themeluesve té studimeve shqiptare, ose até qé
né zhargonin gjermanisht-shkrues u quajt Albanologie. Sigurisht qé nuk
pati ndonjé program konkret politik pér hulumtim t€ instrumentalizuar,
por njé stimulim i pérgjithshém i studimeve né 1émin Albanologie dhe
Volkskunde, té cilat né njé situat€ mé serioze, si¢ u bé Lufta e Paré
Botérore, do t€ mund t€ futeshin nén kontrollin e interesit shtetéror té
Austris€. N€ t€ vértet€é, disa shkencétaré austro-hungarezé punuan né

Shqipéri pér hulumtime akademike, si dhe pér politikén e shtetit t& tyre,
si¢ ishte konsulli Johann Georg von Hahn, agjenti secret Franz von
Nopsca ose politikani Ludwig von Thalloczy, ndonése edhe puna e shumé
té tjeréve u pérdor pér objektivat strategjike ekonomike e komerciale
(Gostentschnigg 1999, 244-245). Shumé nga kéta shkencétaré u morén
me vecorité kulturore arkaike t& shoqérisé shqiptare, vecanérisht traditat
zakonore dhe t€ ashtuquajturin organizim fisnor, ose etnogjenezén e shqi-
ptaréve, e cila pérfshinte edhe ¢éshtjen e trashégimisé ilire dhe vlerésimin
e rezultateve t€ proceseve t&€ njépasnjéshme té helenizimit, romanizimit,
sllavizimit e islamizimit t& banoréve t€ sotém shqiptaré t& kétyre zonave
(p.sh.Thalloczy 1916).Disa nga vérejtjet e tyre mund té kené dalé t€ gabu-
ara ose t€ ngutura, por kontributet e tyre ende shérbejné si mjete pér
hulumtime t&€ métejme t€ studiuesve vendas n€ Shqipéri.

Kéta hulumtues né periferi té¢ gendrés perandorake, sado t€ pakét né
numér, bashké me aventuristé t€ tjeré, udhétaré, tregtaré, ushtaraké e kon-
suj kolonial€, jané t€ réndésishém jo vetém pér banorét vendas, vegané-
risht elitat, por n€ ményré t€ vazhdueshme pér ndikimin e tyre vendimtar
mbi proceset imperialiste (Mommsen 1980). Karakteri struktural 1 kétij
ndikimi reflekton, si kudo tjetér, njé shqeté€sim né rritje me faktet morale,
ekonomike, sistematike, kulturore e kohore t€ pushtetit, vecanérisht push-
tetit t€ Peréndimit (Proudman 2008). Aktualisht, problemi qé lidhet me
shumé studiues té huaj té brezit té vjetér t€ sé ashtuquajturés Albanologie
éshté se ata me vetédije ose jo e kané promovuar idené se né fillim t&
shekullit t€ njézeté shqiptarét “e panjohur” ishin né nivelin e njerézve
ende “t€ pazbuluar” né Ballkan, ¢ jetonin nén “mallkimin” e Bjeshkéve
t&¢ Nemura, ose t& rrethuar sikur fqinjét e tyre nga njé kuroré malesh
“ogurzezé”,7 aq afér gjeografikisht me Evropén dhe njékohésisht aq larg
kulturalisht, n€ “margjinat e Evropés”, njé frazé kjo qé€ i referohet Gre-
qisé, fqinjit tjetér evropiano-juglindor (Herzfeld 1987).

Si¢ kané pohuar disa nga studiuesit gjermanisht-shkrues t€ gjenera-
tés s€ re (p.sh.Gruber 1998; Gostentchnigg 1999; Kaser 2002; Hemming
2012; Marchetti 2013; Promitzer 2014), ishin vecanérisht kéto imazhet e
orientalizuara dhe té ballkanizuara t&€ cilat 1 zgjodhén gjermanisht-
shkruesit e vjetér q€ t’1 paraqisnin si pamje ekskluzive nga regjioni verior

" Termi “Balkan” éshté sé pari nocioni gjeografik i masivit t&¢ maleve né Gadishullin
ballkanik g€ vjen né forma té ndryshme, duke i pérfshiré “Bjeshkét e Nemura” né
Shqipérin€ veriore, si dhe “Malet Ogurzeza” (Crna Gora), vet€ emri i Malit t&€ Zi qé
duket se ka frymézuar “Kurorén e Maleve”, (Crno) Gorski Vijenac, njé kryevepér kjo
e letérsis€ malazeze e shkruar dhe e botuar mé€ 1847 nga peshkopi-princ 1 Mali té Zi,
Petar i dyté Petrovig-Njegosh.

1 Shqipérisé, si dukuri “arkaike” qé u etiketuan dhe konkretizuan si “shqi-
ptare”. Ata e vuné theksin né té ashtuquajturat “fise” shqiptare dhe ligjet e
tyre primitive, gjakmarrjen arkaike, primitivitetin dhe délirésiné e bano-
réve vendas, thjeshtésin€ spartane dhe mikpritjen e pashoge, e té tjera si
kéto. Njé vémendje e vecanté iu kushtua njé lloj rréfimeve té gjakmarrjes
gé frymézohej vecanérisht nga kéta udhétaré gjermané e austriaké.
Shkrimet e tyre, tipike pér libra udhétimesh, géllim kryesor nuk e kishin
pércjelljen e t€ dhénave ose punén hulumtuese, por zbulimet sensacionale
(Kaser 2002), t€ cilat mund t€ plotésonin déshirat e pangopura pér té
arritur prestigj artificial, sikur me até g€ sot njihet né “rrjetet masive t&
rangimeve”. Bazuar né njérin apo tjetrin zbulim té kétyre shkruesve, “nje-
rézit e fiseve” pérshkruheshin né Kurorén e Bjeshkéve t€ Nemura, qofté
sikur njeréz t€ egér dhe barbaré, qofté sikur trima e heronj “bij t& shqi-
pes”. Pérshtypja qé éshté dhéné gjithmoné ishte se jeta e kétyre njerézve
ishte barbare, e varur prej gjakmarrjes dhe asgjé tjetér. N& t& kundért,
pérdorej edhe nj€ sentiment shumé joshés ndaj heroizmit, pér t€ treguar
tendencén drejt njé idealizimi t€ shqiptaréve, vecanérisht malésoréve
verior€, duke i pérshkruar jetén dhe traditat e vendoréve né njé drité heroi-
ke dhe t& lavdishme, qé e idealizonte shoqériné patriarkale me vegorité e
saj, trimériné, nderin dhe mikpritjen.

Perceptimet gjermane me dy kuptime pér shqiptarét, t€ cilat mbi-
zotéruan prej fillimit t& shekullit t€ néntémbédhjeté, mé s€ miri jané
pérmbledhur né romanin e Karl May (1842-1912), njé prej shkrimtaréve
mé t& njohur gjermané t& shekullit t& néntémbédhjets.® N& librin e tij
Durch das Land der Skipetaren (Népér vendin e shqiptaréve — shén. i
pérkth.), t&€ botuar mé 1892, shqiptarét ose ishin t€ ngulur thellé¢ me tradita
¢ tyre né “rrénjét” e vendlindjes (Heimat), t€ cilét ai i quante “Skipetaren”
(nga veté emértimi g€ 1 jepnin ata vetes), ose ishin t€ “parrénj&”, té
shpérndaré népér Perandoriné Otomane, té shképutur dhe té larguar nga
Heimat i tyre, pér shembull, si mercenaré t& shtetit otoman, té cilét ai i
quante “Arnauten” (nga etnonimi turk pér ata). Kétu simbolizmi gjykues e
ka prodhuar qarté njé imazheri stereotipe. Karakteristikat e “Skipetaren”
si fuqia fizike, singeriteti, guximi, besnikéria ndaj grupit, pérgendrimi,
solidariteti pérballé armikut, ndonjéheré mikpritja dhe lojaliteti ndaj t&
huajve, ndonjéheré ksenofobia, vullneti pér pavarési, “pamja prej shqi-

¥ Qéndrimet populiste dhe shkencore mbi shqiptarét t& sintetizuara né romanin e tij jané
analizuar nga historiani bashkékohor gjerman Michael Schmidt-Neke (1994) “Von
Arnauten und Skipetaren: Albanien und die Albaner bei Karl May”, né: Claus Roxin,
H. Schmiedt dhe H. Wollschldger (red.), Jahrbuch der Karl-May-Gesellschaft, Hu-
sum: Hansa, pp. 247-284. (E pérmendur né Schwandner-Sievers 2008, 56-57).



22 Albert DOJA

ponje”, vetébesimi, pérbetimi pér fjalén e dhéné, prirja pér hakmarrje,
urrejtja, hidhérimi kontradiktor por 1 ndershém, jané t& gjitha t& kundérta
me“Arnauten”. Kéta jané t€ korruptuar, t€ dhunshém dhe mizoré, t€ papa-
rashikueshém, t€ ndytg, t€ varfér, nuk kané haber pér ligje té shtetit dhe t&
fesé, jané t& hapur ndaj mitmarrjesh dhe té prir€ pér alkoolizém, vjedhés
dhe vrasés. Dhe derisa né pérgjithési karakteristikat e grupeve etnike
endacake shfagen me shumé pak simpati n€ shkrimet e Karl May,
“Skipetaren” né Heimat-in e tyre malor dhe t€ ashpér paragesin tiparet qé
e pasqyrojné popullarizimin e idealeve nacional-konservative gjermane
mbi t€ "egrin fisnik" t€ kohés, duke e pérfshiré edhe cilésin€ e dhunés sé
“ndershme” ose “legjitime”. Né t€ kundértén “Arnauten” 1 paragesin t&
gjitha tiparet, t€ cilat Karl May i pérgmon pa médyshje si t€ pérgjegjshme
pér rénien e Perandoris€ Otomane.

Eshté e téré kjo tablo perceptimesh t& dyzuara nga té huajt qé duhet
ta keté€ ngjizur 1évizjen intelektuale midis studiuesve vendas. Midis tyre,
Shtjefén Gjegovi (1874-1929), njé prift franceskan shqiptar i lindur né
Kosové, si dhe luftétar pér liri, né fillim t€ shekullit t& njézeté 1 dha vetes
detyré t€ mbledhé traditat dhe legjendat e shqiptaréve t€ Veriut, té cilat
filloi t’1 botojé m€ 1913 e mé pas né revistén franceskane Hylli i Drités t&
Shkodrés. Ai udhétoi né Shqipéri praktikisht né t€ nj&jtén kohé me Edit
Durham (1863-1944), nj¢ udhétare britanike e kohés viktoriane dhe ak-
tiviste e t€ drejtave t€ njeriut, si dhe me Franz Nopcsa (1877-1933), njé
fisnik hungarez dhe agjent i fshehté 1 Mbretéris€ Habsburge. T¢ gjithé
kéta 1 takuan gjeneratés themeluese t€ studimeve shqiptare g€ u morén me
zakonet e traditat lokale, t€ bazuara né lidhjet e gjakut, si njé esencé
kryesore e shpirtit popullor shqiptar (Volksgeist), ndonése punimet qé
rezultuan prej dokumentacionit g€ ata mblodhén patén ndryshime té
médha (Doja 2011). Durham dhe Nopcsa lané€ njé seri udhépérshkrimesh
me vlera pér brezat e ardhshém, ndérsa Gjegovi la trashégim njé vepér té
réndésishme né t€ cilén ai regjistroi dhe pérshkroi me pérpikéri librore
institucionet sociale zakonore (Gjegov 1933).

Pas Luftés sé Paré Botérore, Volkerkunde gjermane kurré nuk e
mori veten prej humbjes sé kolonive gjermane, q€ shkatérroi burimet e
financimit pér etnologjiné gjermane dhe ¢’rrénjosi rrjetin ndérkombétar t&
studiuesve gjermané t& krijuar pér katér dekada (Penny dhe Bunzl 2003.)
Ngjashém, edhe pse Volkskunde austriake e synoi hegjemoniné shkencore
né€ Evropén Juglindore, dorézimi i trashégimisé s€ monarkis€ s¢ dyfishté
me Luftén e Paré Botérore mund té€ shihet si dorézim 1 fushéveprimit
regjional t&€ shkencés austriake q€ u komprometua nga rendi i ri politik
(Gruber 1998). Fati i institucioneve profesionale, si p.sh. Sektori ballkanik

1 Muzeut Etnografik Austriak q€ u bé relikt i sé kaluarés mbretérore (Mar-
chetti 2013), tregon pér até qé kishte mbetur nga Monarkia e Danubit,
politikisht e pagéndrueshme, e mbetur né margjinat e ndikimit ndérko-
mbétar, dhe pa ndonjé shkélgim imperial. Interesi austriak pér Evropén
Juglindore, pérfshiré edhe Shqipérin€, e humbi prioritetin si pasojé e
ndryshimeve t€ konteksteve gjeopolitike dhe riformésimit t¢ karakterit
dhe madhésisé s€ shtetit. Megjithaté, ata kurré nuk pésuan thyerje t€ ploté,
ndérsa temat e Ballkanologjisé¢ dhe t€ Albanologjis€ u zgjeruan si né
Evropén Juglindore edhe né Shqipéri.

Shkenca vrastare né vijim té politikés lindore (Ostpolitik)

Kontekstet e pozités gjeopolitike t€ Rajhut gjerman dhe Monarkisé
Habsburge ndaj Shqipéris¢ dhe Evropés Juglindore né dekadat para Luf-
tés s¢ Paré Botérore dhe pozita e Gjermanisé dhe Austris€ ndaj kétij re-
gjioni né periudhén midis dy luftérave dhe gjaté Luftés s€¢ Dyté Botérore
kané pércaktuar aktivitetet respektive t€ hulumtimeve shkencore dhe
perceptimet respektive t€ opinioneve publike. Gjithashtu edhe studiuesit,
udhétarét, aventurierét dhe ekspertét 1 kané pércjellé ose 1 kan€ pérgatitur
interesat e shuméfishta politike dhe ekonomiké t&€ bashkésive t€ tyre res-
pektive.

Né Evropén Juglindore, shtetet kombétare vazhduan t’i shkruajné té
ndara gjeografité dhe historité e tyre, por efekti 1 késaj “Antante t€ Vogél”
(Seton-Watson 1937) mbi studimet shkencore ishte gjithashtu hapja rrugé
pér shkémbime akademike transnacionale dhe transdisiplinare. Koncep-
tualizimet historike dhe gjeografike t&€ Evropés Juglindore mbi baza kom-
bétare, kishin z€né€ rrénjé para Luftés s¢ Paré Botérore, por pas dorézimit
té trashégimisé s¢ Monarkis€ Habsburge dhe t€ Perandorisé Otomane,
edhe historianét lokalé filluan ta trajtojné€ rajonin si njé€ entitet. Qéndrimet
kulturore-gjeomorfologjike t€ Jovan Cviji¢ filluan ta ken€ ndikimin e vet
pas luftés (Cviji¢ 1918), ndérsa studiuesit vendor€ né Shqipéri, t€ ndikuar
nga studimet austriake, sikur Eqrem Cabej (1908-1981) filluan t€ depér-
tojn€ né€ studimet akademike transnacionale t€ Evropés Juglindore.

Né kété kontekst, Shqipéria duket se u bé strehé pér ata qé ikén nga
realitetet e trishtuara t€ Vjenés s€ mes dy luftérave dhe Gjermanis€ sé
Vajmarit (Weimar). Jo mé viktimé e fantazisé s€ Bajronit si njé egé€rsi e
pazbutur, Shqipéria po shfagej si njé ekran ku projektoheshin fantazité
nostalgjike pér njé numér evropianésh t€ pakénaqur, njé miniaturé qofté e
njé t€ kaluare madhéshtore t€ Evropés, ose e njé€ t¢ ardhme t€ madhe

evropiane (Hemming 2012). Nuk &shté e rastit, q€ n€ ato rrethana, interesi
pér Shqipérin€ po 1évizte gjithnjé e mé shumé nga ekzotizmi 1 pastér pér
té fituar njé karakter imperial ekspansionist. Prodhimtaria e letérsisé
fiksionale me vendndodhje né Ballkan, si dhe tipizimi 1 protagonistéve
nga Ballkani dhe Shqipéria, apo t€ pérqendruar né¢ Evropén Juglindore,
ishte njé ményré se si gjermanét e austriakét, sikur edhe britanikét e
francezét, e siguruan furnizimin e industrisé s€ letérsive té tyre zbavitése
dhe ideologjive t€ tyre politike népérmjet “imperializmit t€ imagjinatés”
(Goldsworthy, 1998). Stereotipet e ndarjes sé shqiptaréve me rrénjé/pa
rrénj€ sipas Karl May, pér shembull, mund té kené pérshpejtuar retorikén
romantike t€ délirésisé sé€ “natyrés dhe vendlindjes” (Natur und Heimat),
t& pastértisé sé racés, antisemitizmit dhe Ubermenschentum (mbinjerézo-
ren) heroike, e cila mé pas do t& riprodhohej né takimet gjermane-naziste
me shqiptarét. Me sa duket, pérshkrimet folklorike t& ligjit zakonor ideal-
tipik, maskuliniteti fisnik dhe nderi i luftétarit shqiptar né Volkskunde-n
gjermane-austriake 1 kané ndikuar disa autobiografi oficerésh t€ ushtrisé
gjermane nga koha e okupimit né Kosové dhe Shqipéri (Schmidt-Neke,
sipas Schwandner-Sievers 2008, 57).

Gjaté regjimit nazist, si VOlkerkundee dhe Volkskunde pésuan njé
integrim institucional né Rajhun e Tret€. Kjo ishte e nxitur nga lart, por
njé€kohésisht gjeti pérkrahje dhe u plotésua edhe nga disa vazhdimési né
sferén publike ku ekzotizmi aventurist dhe sodités 1 “popujve primitive”
(Naturvolkern) dhe “kulturave popullove” (Volkskulturen) vazhdonin té
mbizotéronin. Duhet shtuar gjithashtu se prapa pérpjekjeve serioze qé
Gjermania naziste mobilizoi pér hulumtime koloniale géndronin politikat
ekspansioniste dhe planet ushtarake ku pérfshiheshin definitivisht edhe
njé numér skenarésh dhe planesh pér ta béré pérséri Gjermaniné njé fuqi
koloniale jashté Evropés (Mosen 1991). Megjithaté, mé shumé se ¢do gjé
tjetér, trashégimia e difuzionizmit gjerman nga “qarqget civilizuese” (Kul-
turkreise) t€ “popujve té€ civilizuar” (Kulturvolker) dhe projektet e médha
kérkimore pér studimet racore né Rajhun gjerman krijuan njé ményré t&
ngulitur me t€ cilin racizmi gjerman dhe vizioni i gendrave gjeniale t&
njerézimit mundén t€ pranohen né gjysmén e paré t€ shekullit t& njézeté
dhe t& ndértonin skemat dhe projektet e tyre me njé ambicie vrastare né
rritje, e cila u pa veganérisht né pjesémarrjen aktive té t€ dyja fushave
sébashku, VOlkerkunde dhe Volkskunde, né programin kolonial dhe
holokaustin e Gjermanisé€ naziste brenda Evropés.

Disa studime ndér-regjionale u mundésuan nga projekti austriak 1
hekurudhés ballkanike (Balkanbahn) né fund té shekullit té néntémbé-
dhjeté. Por interesat gjermane pér ekspansion ekonomik né regjionin e

madh t€ influencés (GroRregion) e kthyen Gjermaniné drejt Lindjes cka
ndihmoi valén e studimeve ekonomike dhe shoqérore mbi mbaré kété
regjion, té cilat gjaté Rajhut té Treté filluan t€ njihen si Ostforschung
“studime lindore” (Burleigh 1988). N¢& két€ kontekst Evropa Juglindore
(Sudosteuropa) u bé njé koncept i réndésishém né vizionin gjeopolitik té
nazistéve dhe fitoi njé vend té pércaktuar qart€ né rendin e tyre botéror si
zoné ekonomike juglindore ¢ Gjermanisé s¢ Madhe (Wirtschaftsraum
GroRdeutschland Sudost) e pércaktuar né ményré té natyrshme pér ploté-
simin ekonomik e politik t€ Rajhut gjerman né€ juglindje (Todorova 1997,
28). N¢é kété kontekst, gasja shkencore qé€ tash ishte ripagézuar me njé
emér mé té spastruar, Stidostforschung “studime juglindore”, u transfor-
mua “nga njé disiplin€ e revizionizmit nacional austro-gjerman né njé
mjet t& gjeopolitikés naziste” pér t€ cilén edhe ekspertiza austriake ka
luajtur nj€ rol té€ konsiderueshém. Midis té tjerash, Stidostforschung kishte
pér géllim pérgatitjen dhe pérforcimin e planifikimit hapésinor, q€ pér-
fshiu deportimin e pjeséve t€ médha t&€ popullsive t&€ ndryshme (Promitzer
2014). Nazizmi ishte nj€ “shpalosje e frikshme e potencialit shkatérrues té
qytetérimit evropian qé e ktheu imperializmin s¢ prapthi” (Mazower 1998,
XII) duke i trajtuar edhe evropianét si “t€ kolonizuar”, ndérsa kontributi
famékeq 1 Sldostforschung ndaj makinerisé koloniale naziste “kryhej né
emér t€ homogjenitetit kulturor né Evropé” (Delanty 1995, 114).

Tashmé jané béré t€ njohura prej kohésh ményrat se si né Gjermani
disiplina u shtrembérua dhe u mobilizua pér géllime politike reaksionare,
té cilat jané artikuluar si né variantin Volkerkunde edhe né variantin Volk-
skunde. Njé numér studimesh kané treguar qarté se disa nga pérfaqésuesit
¢ Volkerkunde-s kané kryer hulumtime aplikative pér g€llime naziste dhe
késhtu kané kontribuar ose kané pérfituar nga makina vrastare naziste
(Fischer 1990; Mosen 1991; Linimayr 1994; Dostal 1994; Hauschild
1995; Streck 2000; Schafft 2004). Né ményré krejt t€ ngjashme shumé
pérfagésues té tradités folklorike-etnografike (Volkskunde) kané fabrikuar
propagandé t€ géllimshme pér regjimin nazist dhe kané pérpunuar ideo-
logjiné e tij duke pérdorur autoritetin e tyre profesional dhe shkencor
(Emmerich 1968; Gerndt 1987; Lixfeld 1994). Zhytur thell€ n€ teorité raciste,
tradita folklorike-etnografike gjermane (Volkskunde) éshté marré shpesh si
shembull 1 korrupsionit e perversionit total, si dhe 1 “nazifikimit” t€ disiplin€s
(Dow dhe Lixfeld 1994), pérderisa praktikuesit e saj kan€ komprometuar
integritetin e tyre shkencor pér t’i siguruar njé mbéshtetje shkencore si ideo-
logjisé fashiste edhe politikave raciste e nacionaliste t€ Rajhut t& Treté.

Menjéheré pas vitit 1945, detyra mé urgjente pér cilindo praktikues
té disiplinés si n€ Gjermaniné Peréndimore dhe né até Lindore ishte t&

shpétohej nga fakti i pamohueshém se disiplina e tyre shihej si njé ndér
disiplinat mé t€ lidhura me ideologjiné famékeqe t€ nacional-socializmit.
Edhe pse zhvillimet fillestare né dy shtetet gjermane ishin térésisht t&
ndryshme, njé€ rivlerésim po ndérmerrej gradualisht né vitet e mévonshme
lidhur me traditén intelektuale t€ shkruar né gjuh€ gjermane si térési. E
diskredituar réndé, disiplina u detyrua t’i nénshtrohej njé fillimi t€ ri, i cili
pérfshiu ndryshime jo vet€ém né personel dhe institucione, por edhe né
lidhje me orientimet teorike. Megjithaté, ndérkohé qé tradita folklorike-
etnografike (Volkskunde) né térési ishte e detyruar pas vitit 1945 té thyejé
traditat e veta, kéto studime né Gjermanin€ Lindore mbesin ende t€ preoku-
puara me karakterin kombétar dhe i qasen kulturés popullore (Volkskultur)
né€ termat e njé&jté esencialisté.

Né fakt, gjaté dekadave t€ hershme t€ socializmit, tradita folklorike-
etnografike (Volkskunde) e studimeve t€ kulturés popullore pati njé tjetér
tradit€, né dukje mjaft t€ ndryshme, qé u shartua me té. Nén emrin Ethno-
graphie, ashtu si dhe “etnografia” n€ Shqipéri (Doja 2015), ato imituan
metodologjiné dhe terminologjiné e etnografiya-s sovjetike dhe teorisé mbi
etnosin (Doja 2014a). Sikur me zhvillime t€ ngjashme né€ vendet e tjera té
Evropés Lindore, ato ndogén logjikén e zhvillimit t€ késaj t€ fundit dhe
ndarjen e saj nga folkloristika (khs. Valtchinova 2004; Hann et al. 2005).
Nése tradita folklorike-etnografike gjermane (Volkskunde) dhe tradita etno-
grafike-folkloristke sovjetike (etnografiya) ndajné njé origjiné intelektuale
dhe trajektore studimore t€ pérbashkéta, apo nése kjo e fundit u shartua mbi
té parén né vendet e Evropés Lindore, pérfshiré edhe Shqipérin€, nén ndiki-
min e drejtpérdre;jté té studiuesve gjermano-lindoré,” mbetet njé diskutim i
hapur. Sidoqofté, disa analiza t€ mprehta tregojné se si pikésynimet e
shtrembéta té tradités folklorike-etnografike (Volkskunde) u ri-aktivizuan
géllimisht pas vitit 1945 né Zonén gjermano-lindore nén administrim sovje-
tik, g€ mé€ voné u bé Republika Demokratike Gjermane (Scholze 2001).

Vecanérisht njé studiues sovjetik emblematik 1 quajtur Sergey To-
karev dihet se né€ vitin 1951 ishte vendosur né¢ Gjermanin€ Lindore dhe ka
dhéné ligjérata pér disa vite n€ Universitetin Humboldt né Berlinin lindor
dhe né universitetin Karl Marx né Leipzig. Sébashku me disa emigranté té

? Gjaté késaj periudhe, marrédhéniet midis tradités etnografike né Shqipéri dhe tradités
sovjetike etnografiya u zhvilluan térthorazi né ményré edhe mé té ndérlikuar (Doja
2015; Abazi dhe Doja 2016a), sidomos kur kontaktet me studiuesit sovjetiké ishin
inekzistente dhe asnjé praktikues i njohur shqiptar i studimeve t€ kulturés popullore
nuk ishte formuar né Bashkimin Sovjetik. Megjithaté, i vetmi bashképunim me njé
vend “vélla” t€ kampit socialist ishte njé projekt i pérbashkét me kolegé nga Gjer-
mania Lindore pér hulumtimin e muzikés popullore né Shqipéri.

riatdhesuar dhe ideologé té tjeré partiaké, ai me t€ madhe ka ndikuar pér
ato lloj transformimesh radikale dhe ka promovuar até lloj t€ ri dogmatik
t€ “etnografisé” marksiste (Ethnographie) qé u zhvillua prej tradités sé
vijetér etnologjike (VOlkerkunde) dhe folklorike-etnografike (Volkskunde)
gjaté regjimit komunist né Gjermaniné Lindore. Disa figura t€ njohura té
tradités etnografike gjermano-lindore (Ethnographie) tani po mundohen t&
minimizojné intensitetin e lidhjeve sovjetike né€ pérgjithési dhe kontributin
e Tokarevit n€ veganti (p.sh. Jacobeit 2005; Treide 2005). N¢ fakt, pér shu-
mé studenté gjermané t€ Tokarevit ishte shumé e réndésishme g€ teoria té
zbatohej n€ ményré€ krijuese ndaj situatave t€ veganta sociale dhe politike
t&€ Gjermanis€ Lindore (shih Noack dhe Krause 2005, 30). Sipas njé
raporti t€ brendshém né€ Arkivat e Universitetit Humboldt n€ Berlin, ai
duhet t€ keté siguruar “késhilla esenciale pér zhvillimin e tradités etno-
grafike marksiste (Ethnographie)”, n€ njé kohé kur ligjératat e tij ishin
pérpunuar ekskluzivisht pér t& promovuar “sovjetizimin” e studimeve té
kulturés popullore (Heyden 2005, 306).

Kéto ligjérata duket se kané shérbyer si referencé e réndésishme pér
gjenerata student€sh si né Gjermani edhe n€ vende té tjera t€ Evropés
Lindore, pérfshiré edhe Shqipéring.'® Gjaté hulumtimit t& ményrés sé je-
tes€s dhe kulturés popullore, sikur né¢ Gjermaniné Lindore dhe vendet e
tjera t€ Evropés Lindore dhe Juglindore (Hann et al. 2005; Mihailescu et
al. 2008; Boskovic dhe Hann 2013), ashtu edhe n€ Shqipéri (Doja 2015;
Abazi dhe Doja 2016a), disiplina kishte marré pérsipér tashmé njé per-
spektivé mé t€ gjer€ t€ studimit té transformimeve socialiste dhe ményrés
s€ re t& jetesé€s drejt “kombit socialist”. Vizioni i ri i demokracis€ popullo-
re kérkonte njé€ model t€ ri ideologjik qé u sigurua nga njé lloj i ri “nacio-
nal-socializmi”, 1 bazuar jo mé tek ideologjia naziste, por tek koncepti sta-
linist 1 kulturés popullore g€ duhej t€ jeté “nacionale né formé e socialiste
né pérmbajtje”, dhe q€ u b€ slogan 1 promovuar drejtpérdrejt nga partia né
pushtet.

Né vecanti, ményra si kané funksionuar pér t€ hulumtuar dhe kon-
struktuar njé ndarje té vecganté€ social-klasore t€ “popullit”, bashké me
vizionin e vetévetes ekskluzive krahas t€huajzimit t€ detyruar t€ t€ tjeréve

' Kur uné veté, pér shembull, iu bashkova Institutit t& Kulturés Popullore mé 1985 si njé
hulumtues i ri, edhe pse ndikimi intelektual sovjetik ishte tashmé jashté loje, kolegét e
mij t€ vjetér mé sugjeruan ta pérdor pérkthimin né shqip t€ njé vepre t€ shkruar nga i
njéjti studiues sovjetik i quajtur Sergey Tokarev, e cila gjendej n€ Arkivin e Institutit
né Tirané dhe u kishte ndihmuar shumé pérgjaté punés s€ tyre, aq sa ata e konsi-
deronin si njérin ndér librat mé t€ mir€ pér t'u formuar né studimin e kulturés
popullore.

té “prapambetur”, lejon t& tregoj€ se qasja etnografiko-folkloriste dhe emi-
riciste-historiciste e adoptuar nga kéto studime ka shkaktuar kthimin e
tyre né instrumente politike t€ propagandés komuniste, hegjemonisé
kulturore dhe kontrollit shtetéror, qé pérfundimisht shkatérruan strukturén
shogérore. N& Shqipéri, implementimi i parimeve nacional-socialiste t&
studimit etnografik-folklorist t€ kulturés popullore mund t& shihet si njé
rezultat 1 drejtpérdrejt€ i shumé njerézve t&€ detyruar t€ asimilohen né
normat kulturore t€ shtetit “nacional-socialist”. Né& t&€ kundértén, po t&é pér-
dorim termat e zhurmshme g€ u béné pjes€ e kulturés popullore t€ kohés,
ata €shté dashur t€ garkullohen e t€ riedukohen, ose t€ deklasohen, t&
shpallen armiq t€ popullit, t€ internohen, t€ burgosen dhe t&€ pushkatohen.

N¢é kété kontekst, studimet e kultur€s popullore duhet t& kené pasur
njé réndési té jashtézakonshme né ményré mé ekstreme, ndonjéheré edhe
shkatérruese, pér shumé njeréz né Shqipéri, pérderisa u kané dhéné le-
gjitimitet dhe kané hedhur bazat teorike pér karakterizimin socialist t&
ményrés s€ jetesés dhe kulturés s€ disave si t€ prapambetur, prandaj edhe
té huaj dhe disintegrues, dhe g€ né€ fund té fundit ka justifikuar politikat
klasore t€ shtypjes, pérjashtimit dhe zhvendosjes. Praktikuesit e stu-
dimeve etnografike dhe folklorike t€ kulturés popullore né Shqipéri, sikur
shokét e tyre né Gjermaniné Lindore dhe vendet e tjera t&€ Evropés Lindo-
re, kan€ marré pjesé me shumé déshir€ pér t’i véné né€ rend t€ dit€s nocio-
net mbi autenticitetin dhe superioritetin e kultur€s s€ popullit socialist, cka
1 veshi shpesh ata me prestigjin e autoritetit. Disiplinimi i brendshém kul-
turor, mé& shumé se cka do tjetér, u siguroi atyre nj€ baz€ t€ géndrueshme
pér té ngulitur kodin e supozuar t& pérbashkét t€ moralit socialist, duke i
fugizuar ata pér t€ konsoliduar autoritetin e tyre, pérderisa kultura popu-
llore, sébashku me shtréngesén ekonomike, pérdorej si njé masé primare
dhe mjeti mé€ imponues i regjimit autoritar.

Pérfundime

S€ fundmi, njé tjetér problem metodologjik shfaget né€ fushén e
studimeve shqiptare, i cili ka té bé&jé si me studimet vendore t€ kulturés
popullore edhe me kéndvéshtrimet etnografike sipas t€ huajve, konkretisht
pér sa 1 pérket ményrés se si pérshkrimet etnografike dhe folklorike jané
organizuar dhe kodifikuar si njé evidencé e dhén€ né shkrimet e botuara,
por véshtiré e pranueshme mbi praktikén e pérditshme té jetes€s. Kjo
éshté vecanérisht e vérteté, edhe pse me sa duket e pavéné deri tash né
piképyetje, né lidhje me luftén klasore t&€ ndérmarré kundér “zakoneve

prapanike” t€ disa njerézve t€ caktuar. T€ turrur né zbatim t€ direktivave
té partisé pér adoptimin e kuptimit t& vecanté socio-klasor t& “popullit”,
kéto studime duhet t’i kené hapur rrugé thuajse pa dashur atyre konsi-
deratave aq shumé t€ gabuara pér historiné dhe shoqériné shqiptare. Si
rezultat, shumékush thjesht beson ose me g€llim shénon se né shoqériné
shqiptare njé rol arkaizues &€sht€ i supozuar se luhet me t€ madhe nga
normat zakonore, strukturat klanore dhe marrédhéniet gjinore patriarkale,
apo ndarjet fetare dhe krahinore.

Prandaj edhe pas Luftés s¢ Dyté Botérore, imazhi pér shqiptarét i
pérpunuar né fillim t€ shekullit t€ njézeté kryesisht prej shkrimeve né
gjuhé gjermane mbeti 1 ngrir€ deri né fund t€ t€ nj&jtit shekull, por
vetém pér t'u rimarré kur vendi u hap pérséri ndaj udhépérshkruesve té
huaj, sikur vendet e tjera t€ Evropés Lindore g€ u rizbuluan si “vende t&
reja ekzotike” pas 1€shimit t€ trashégimisé€ s¢ socializmit (Skalnik 2002).
Eshté interesante se nga vitet e hershme dhe t& mévonshme té shekullit t&
njézeté territori malor 1 Shqipéris€ Veriore u shfrytézua né ményra té
ngjashme, t€ hapura ndaj zbuluesve dhe aventuristéve (Kaser 2002). Re-
portazhet mbi strukturén shoqgérore tradicionale, ende t&€ bazuar né€ lidhje
familjare fisnore, s€ bashku me gjakmarrjen dhe zakonet e institucionet
kanunore arkaike, nxitén entuziazmin e shumé hulumtuesve e gazetaréve,
q¢€ megjithaté nuk vinin vetém nga traditat e shkruara né gjuhé gjermane.
Me sa duket njé karakteristiké e vazhdueshme né studimet shqiptare, si
kudo tjetér, éshté g€ fiksioni ka luajtur njé rol t€ géndrueshém pér stu-
diuesit vendas dhe t€ huaj, t€ cilét kané rimarré shumé ¢éshtje t€ trajtuara
né shkrime jo-shkencore. Vecanérisht, njé lloj interesi i ri pér ligjet za-
konore shihet se u bazua tek pérkthimi né€ gjuhét peréndimore i veprés sé
Ismail Kadares€ “Prilli i thyer” né vitet 1990. Pas pérkthimit, shumé vizi-
toré erdhén né Malésiné e Veriut shqiptar né kérkim t€ asaj ¢ka imagji-
nohej se pérbénte zbulimin e thelbit t€ shpirtit t&€ maleve, anakronizmin sa
té egér edhe madhéshtor t€ mishéruar tek malésorét primitivé e trima qé
jetonin sipas kodeve antike t€ nderit t€ zbatuara sipas ligjit té ashtuquajtur
“fisnor” n€ margjinat e Evropés moderne.

Kodet e martesés, gjakmarrja, besimet religjioze, mikpritja, si edhe
zakone karakteristike si¢c éshté ajo e “virgjéreshave t€ betuara”, kétyre
grave g€ gjoja ende vazhdojné t€ kené status burri duke u betuar pér vir-
gjéri t€ pérjetshme (Young 2000), ose pérdorimi i shtrembéruar i njollo-
sjes s€ “biografis€” g€ thuhet se vjen vecanérisht nga koha e socializmit
né€ Shqipéri (Rapper 2006), jané véné né shénjestér dhe jané pérshkruar
konvencionalisht nga shkrimtaré t€ huaj bashkékohoré. E pérbashkéta né
qasjen e tyre €shté thjesht t’i vegojné modelet ekzotike t€ strukturave

tradicionale t€ shoqérisé shqiptare, jo ndryshe nga format e vjetruara té
antropologjisé qé¢ Edmund Leach njéheré i pati denoncuar si “koleksion
fluturash” (Leach 1961, 2). Ata ende i adresohen kureshtjes s€ lexuesve
me refleksione piktoreske dhe argétuese, t€ kriposura me aventura e
incidente, me zbulime e pikétakime t& papritura. Meqg ra fjala, ata mund ta
pérshkojné “egérsin€” dhe “mallkimin” e kurorés s€ maleve shqiptare mbi
shpiné kali, n€ hapat e Lord Bajronit, Edward Lear dhe Edit Durham, du-
ke e portretizuar “vendin e shqiponjave” ose shtetin e harruar t€ Evropés
(Hanbury-Tenison 2009) si njé shoqéri arkaike térésisht té paprekur nga
shekulli njézet e njé, si nj€ destinacion jokonvencional, njé tablo misterio-
ze dhe e cuditshme g€ vjen nga nj€ epokeé tjetér, njé vend luftétarésh fis-
noré dhe pérrallash me zana.

Né kohérat e véshtira t€ turbulencave post-komuniste gjaté viteve
1990, shumé komentues peréndimoré lehtésisht besonin se shqiptarét en-
de jetojné sipas ligjeve té rrepta t€ Kanunit, duke e ushqyer prapé figurén
e tjetérsis€ ballkanike dhe duke e pérkrahur pérshtypjen se pérkundér pér-
pjekjeve kjo pjes€ e botés éshté e paaft€ ta evropianizojé vetveten. Edhe
pse dikush pérpiget t€ adresojé kompleksitetin historik e politik t€ prakti-
kave dhe diskurseve g€ lidhen me to (p.sh. Resta 2002, Voell 2004), duke
treguar p.sh. “pérmbysjen strategjike t€ stereotipeve” (Schwandner-Sie-
vers 2008), t€ tjerét nuk hezitojné t€ hedhin sulme té forta retorike pér
denigrim dhe fyerje mbi bazén e “irracionalitetit” t& supozuar té kétyre
njerézve “té burgosur nga kultura” (p.sh. Carver 1998; Krasztev 2002).
Shumé publikime rreth dekadave t€ fundit 1 kané shfrytézuar elemente té
ballkanizmit dhe orientalizmit qé ripérsérisin njeri-tjetrin pérheré e gjith-
njé¢ mé shumé, duke i pérzier imazhet e vjetra me t& rejat, sikur ai pér
mijéra bunkerét g€ jané ndértuar né kohérat komuniste (Kaser 2002), ose
tregimet standarde pér “vendin e pronaréve t€ Mercedesit” né Evropé
(Clayer 2003).

Ky lloj i shkrimeve duket qé €shté njé konstruksion i pastér dhe njé
akt 1 etnocentrizmit. Kéta autoré shkrimesh kané krijuar até qé Johannes
Fabian e quan “diskursi parakronik™ mbi té€ tjerét né kohéra t€ tjera, si “njé
diskurs referenti i té cilit &shté larguar nga e tashmja kur flitet ose nga ob-
jekti pér t€ cilin shkruhet” (Fabian 1983). Nocioni i parakronikés (allo-
chronism) thjesht e vé né pah skandalin e njé fenomeni kronik, ku Ball-
kani ose shqiptarét, jan€ paré nga perspektiva peréndimore si “tjetri” ose
“jo-peréndimori” g€ jeton né€ nj€ kohé tjetér dhe kurré n€ t€ nj&jtén kohé
historike, edhe atéheré kur jané t€ njékohshém me vézhguesit peréndi-
moré€. Né kété ményré, éshté krijuar njé stereotip 1 vecantg, si gjithmoné,
pér “vendin gé jeton né t& kaluarén” (Durham 1909). Kjo &shté nj€ pérzierje

e ekzotikes me Ballkanizmin (Todorova 1997), q€ bén pjesé né logjikén e
“cerdheve t€ orientalizmit” (Bakic-Heyden 1995), g€ e nénkupton njé “terra
incognita” (Pandolfi 2005) né€ “margjinat e Evropés” (Herzfeld 1987), dhe
g€ promovon njé imazh t€ Shqipéris€ dhe shqiptaréve t€ cilét mund t&
jené gjithcka dhe gjithkush né boté, por kurré pjes€é e Evropés Peréndi-
more dhe t€ njéjt€ me evropiano-peréndimorét. Diskutimi mbi kété temé, i
rihapur sidomos nga Orientalizmi i Edward Said né vitin 1978, ka ndjekur
ndarjen kohore t€ hapésirés dhe hartézimit mendor t€ dallimeve kulturore
midis Peréndimit dhe Lindjes me rrénjé intelektuale tek iluminizmi 1
shekullit t€ tetémbédhjeté (Wolff 1994). Seriozisht, forca e vazhdueshme
e njé ekzotizmi té€ till€ né studimet peréndimore €shté tronditése. Si¢ e
kam théné€ me hollési diku tjetér (Doja 2008), q€ né vitet 1950 Cl. Levi-
Strauss né Tropikét e trishté (1955) éshté skandalizuar thekshém nga po-
zita t€ ngjashme né€ udhépérshkrime dhe antropologji. Nése ia huazojmé
termet, kéto 1loj shkrimesh mbi shqiptarét mund té thuhet se pérfagésojné
njé€ tjetér rast t€ asaj lajthitjeje t€ njé€ profesioni apo qytetérimi té téré qé
beson se njerézit nuk jané gjithmoné njeréz, se disa “meritojné” mé
shumé vémendje e interes vetém e vetém se n€ mes t&€ Evropés duket se
na habisin, n€ mos me “bishtin ¢ majmunit”, me ¢udiné pazakonté t& za-
koneve, géndrimeve apo sjelljeve té tyre.

Shumé studime mbi shqiptarét t€ realizuara né traditén moderne t&
shkruar né gjuhé gjermane dhe t& shkencés peréndimore mund té jené
mjaft t€ kujdesshme pér qasjen etnografike dhe pér analizén kritike t& buri-
meve historike apo t€ kené nivel t€ larté shkencor. Megjithaté, aspekte té
tilla si ato g€ u referohemi si tradité peréndimore duket se 1 pérshtaten njé
njésie q¢€ karakterizohet nga mekanizma t€ brendshém pérjashtues dhe hie-
rarkizues. Né fakt, hierarkia raciale dhe logjika zhvillimore e kulturés sé
Peréndimit kané gené themel i marrédhénieve t€ pushtetit né dy shekujt e
fundit. N¢ két€ kontekst, kultura dhe vetéperceptimi shqiptar kané gené
shumé t€ ndikuara nga ndarja themelore midis asaj g€ lidhet me botén e
qytetéruar dhe asaj qé lidhet me pozicionet periferike brenda sistemit
peréndimor dhe g€ duhet t€ gjejé vendin midis té dyjave.

Pérfundimisht, si¢ tregon qarté rasti me traditat e shkrimeve né gju-
hé gjermane, mund t€ thuhet se njé pérzierje e cuditshme identifikimi dhe
ekzotizimi 1 ka karakterizuar pérshkrimet e Shqipéris€ dhe shqiptaréve
nga kéndvéshtrimi sipas t&€ huajve peréndimoré. Diskurset dhe praktikat
veganérisht esencializuese qé karakterizojné gjerésisht géndrimin patroni-
zues t€ studiuesve t€ huaj, pér té€ cilét aspirata perandorake e tradités
kérkimore t€ shkruar né gjuhé€ gjermane mbi ¢éshtjet shqiptare (Albano-
logie) &shté njé shembull i mir€ ilustrues, mund t€ duken t€ pazakonta dhe

té& véshtira pér t’u kuptuar, nése kategorité tradicionale t& zhvilluara né
studimet bashkékohore g€ kané t€ b&né me két€ céshtje pérdoren né
ményré skematike brenda nj€ perspektive té thjeshté historiciste. Nga ana
tjetér, nj€ analiz€ e artikuluar mbi traditat intelektuale kryesore dhe ndiki-
min e tyre, n€ lidhje me nj€ shqyrtim t€ kujdesshém té kontekstit historik
né perspektivé ideologjike, ka t&€ ngjar€ t€ pérftojé njé kuptim mé té sofi-
stikuar té politikés civilizuese (Kulturpolitik) dhe partikularizmit kulturor
té tradités gjermane dhe austriake t& Albanologjisé. Népérmjet analizEs sé
terrenit historik, kulturor dhe politik né t€ cilin jané shfaqur ideté dhe prak-
tikat e caktuara q€ kané ndikuar mé shumé né kété fushé, qéllimi 1 kétij arti-
kulli ishte té formulonte njé argument né¢ ményré t& till€ g€ t€ pérqendrohe;j
né rivlerésimin kritik t€ fijeve t&€ ndryshme té€ prodhimtarisé sé dijeve duke
marré né konsideraté lidhjen e ngushté midis zhvillimit t€ kérkimeve mbi
¢éshtjet shqiptare né vendet gjermano-folése dhe ideologjis€ s€ tyre im-
perialiste koloniale dhe nacional-komuniste.

Pérktheu nga anglishtja: Arbnora Dushi

FROM THE FOREIGNER’S POINT OF VIEW:
UNHOLY EMPIRE AND THE BIRTH OF ALBANOLOGIE
IN GERMAN AND AUSTRIAN WRITINGS

Summary

In this paper, author aimed to contribute to the debate about hege-
monic relations between the West European ‘‘cores’ and southeast Eu-
ropean ‘‘margins,”’ by showing the links between mutually challenged
and engendered quasi-anthropological traditions in the totalitarian projects
of nation-building and empire-building. New aspects of a continuous res-
onance are addressed between a politically instrumentalized Albanian tra-
dition of “‘folk’” or people’s culture studies (kultura popullore) and a Ger-
man-speaking tradition of Volkskunde and Vélkerkunde grounded in Her-
derean Romanticism and the imperial ambitions of the nineteenth century.
In the course of discussion the successive German traditions of National-
Socialist Volkskunde and Communist East German Ethnographie, until
the revised tradition of Europaische Ethnologie in the 1990s, are shown to
operate from a historicist tradition rather than from a critical tradition as a
reflexive successor to former Volkskunde. In the course of this discussion,
he paid particular attention to contextualizing the historical and current
production of knowledge by the German and Austrian ‘“West’’ on a Bal-
kan and Albanian culture, which is reduced to its archaic or pre-modern
““traditions’” and its specific or antiquated ‘ ‘mentalities.”’





